
Қысқаша

Қасым Қайсенов кентінде Nomad alemi фестивалі өтті

Қазақстандықтар тамыз айында қандай көліктерді жиі сатып алды?
Тамыз айында Қазақстанда ресми дилерлер 19 104 жаңа жеңіл 

және коммерциялық көлік сатты. Бұл өткен жылдың сәйкес айы-
мен салыстырғанда 6,3%-ға көп. Бұл туралы Қазақстанның Автомо-

биль одағы хабарлады. Қаңтар-тамыз аралығында 146 372 автокөлік 
сатылған. Бұл өткен жылдың осы кезеңіндегі көрсеткіштен 2,3%-ға 
жоғары. Мәлім болғандай, ең көп сатылған көліктер:

Өткен сенбіде Ұлан ауданының орталығы Қасым 
Қайсенов кентінде аумағы 16 мың шаршы метр 

болатын жаңа демалыс және ойын-сауық сквері 
ашылды. Қыркүйек басталса да, сынап бағаны 
+25 градустан асып, шарболат күн шыжыған шақ 
еді. Маңдай тер аққан ұйымдастырушылар бәрі 
мінсіз өтсе екен деп әлі жанталасып жүр. Aitas 
холдингінің 30 жылдығы мен Құс фабрикасының 
50 жылдығына орай Nomad alemi аталатын фести-
валь де біраз адамның басын қосып үлгерді.

Сенбіде жұрт серпіліп қайтты

Hyundai Mufasa

Холдингтің халыққа 
сыйлығы

Aitas туралы кейбірі ес-
тімеген де болуы мүмкін. 
Соған қысқаша тоқталған 
жөн болар. Холдингтің бас­
ты мақсаты сол, Қазақстан 
халқына қызмет ету болса, 
алған қойған міндеті – елдің 
тұрақты дамуын қамтамасыз 
ету. Осы мақсатта компания 
бизнес пен әлеуметтік ба­
ғытты қатар ұстай отырып, 
өңірлердің дамуына, со­
ның ішінде білім беру, ин­
фрақұрылым және өзге де 
маңызды жобаларға тұрақты 
түрде қолдау көрсетеді.

Ал сквердің ашылу сал-
танатына облыс әкімі 
Нұрымбет Сақтағанов, Aitas 
холдингінің негізін қалаушы 
Серік Толықпаев, Құрылтай 
депутаты Ерлан Сайыр 
мен ақсақалдар, кәсіпорын 
қызметкерлері және кент 
тұрғындары қатысты. Атал­
ған жоба aitas ukpf, Ұлан ау­
данының әкімдігі және aitas 
meken foundation қорының 
өзара тығыз ынтымақтастығы 
арқасында жүзеге асырыл-
ды. Жаңа сквер аitas Хол-
дингі мен кәсіпорынның 
өңірді дамытуға бағытталған 
көпжылдық дәстүрін жал­
ғастырып отыр. Мәселен, 
Өскемен құс фабрикасының 
40 жылдығына орай, 2016 
жылы Қасым Қайсенов кен-
тінде тұрғындарға тарту ре­
тінде Ардагерлер саябағы 
ашылған болатын. Сквер 
ашылатын жер таңдауда 
тұрғындар пікіріне баса на-
зар аударылған көрінеді. 
Жүргізілген сауалнама нә­
тижесінде отбасылық дема­
лысқа арналған қосымша 
орынның ауадай қажет екені 
анықталды.

– Өйткені кенттің бұл 
бөлігіндегі тұрғындар, соның 
ішінде жас балалы ана-
лар Ардагерлер саябағына 
қатынауға қиналатынын жет-
кізді. Сол себепті құрылыс 
үшін бұрын қараусыз қалған 
жыра орналасқан, тұрғын 
үйлерге жақын аумақ таңдап 
алынды, – деді шараның 
басы-қасында жүргендер.

Ресми шара тиегін ағытпас 
бұрын, кент тұрғындарының 
ойын бөліп көрдік. Сквер 
көңілден шықты ма?

– Ұлан ауданына көшіп 
келгеніме бес жыл болды. 
Керемет, жақсы, көркейіп 
келе жатыр. Қоныстануға 
қолайлы. Құс фабрикасының 
50 жылдығын тойлап жатыр 
екен, құтты болсын дейміз. 
Өзіміз негізі Тарбағатайдың 
Жаңауыл ауылынан көшіп 
келдік. Сондағы мектепте 40 
жыл ұстаз болдым, қазір зей-
неткермін. Жолдасым Құр­
манбек Мазанов та көп жыл 
бойы әкімдікте бухгалтер 
болып істеген. Қасымдағы 
апам да Жаңауылдан көшіп 
келген. Жасы сексеннің 
бесеуін толтырды. Қасым 
Қайсенов кентінде үйлер 
де көптеп салынып жатыр. 
Жағдай жасалған, –  деді 
Сәния Сейлғазина.

Алматыдан арнайы 
келген мейман

Ұлан ауданы орталығына 
орныққан тұрғынның сөзін­
ше, кенттің ауасы таза. Тұр­
ғындарды сонда көшіп баруға 
шақырды.

– Осында көшіп келгеніме 
төрт жылдай болды. Был-
тырдан бері кент өте жақсы 
дамып келеді. Дүкендердегі 
азық-түлік пен тауарлар 
бағасы да қолжетімді. Мына 
ашылған сквер тіптен әдемі. 
Бейнеттің зейнетін көр деп 
жатады ғой, бүгін осында ар-
найы келдік, – деді ол.

Осыдан соң жергілікті ко-
мандалар арасында шағын 
футбол турнирі өтті. Көпшілік 
қиқуға басып, сүйікті коман-
дасын алға жетеледі. Ал 
футбол қорабынан шама-
мен 30 метр жерде Алматы-
дан келген суретші Санжар 
Жұбанов тасқа қашап сурет 
салып жатты. Айуыртаудан 
әкелінген алып тастың біреуін 
ғана көрдік таңертең. Соған 
жеті таутекені салып, Же­
тіқарақшы жұлдызын бейне­
лемек болды. Жаңбыр жау­
ғанда айғыздалып қалмас 
үшін әбден дайын болғанша 
күтіп, кепкенін көз жеткізу 

керектігін жеткізді. Сурет 
салынған тасқа – "Құс жолы" 
деген атау берді.

Тағы бір мейман Гераси-
мовка іргесінде бой көтерген 
жаңа үйлерден келгенін 
айтты. Қуанышты бөлісуге 
ниеттенген. "Бірқабатты Шы­
ғыс" бағдарламасымен бой 
көтерген үйлер көп адамға 
қуаныш сыйлаған болуы ке­
рек, бізге бір ауыз лебіз бі­
лдірген Күлбану Асылбеко­
ва сыныптастарымен бірге 
келген. Бірақ үшеуі де Күршім 
ауданының тумалары екен. 
Сонда бізде Қасым Қайсенов 
– қаладан айырмашылығы 
жоқ, әр аудан тұрғындары 
қоныстанып жатқан құтты 
мекен екен деген ой қалып­
тасты.

– Ауданымызда жақсы жа­
ңалық болып жатыр. Ашы-
лып жатқан скверге көңіліміз 
толады. Өзіміз зейнеткер-
міз, әртүрлі өзгеріс куәсі 
болғымыз келеді. Шалым 
әлі әкімдікте күзетші болып 
жұмыс істейді. Қыздарым 
да жұмыс істейді, өсіп-өніп 
жатыр ұрпағым. Сенбі күні 
тосынсый болды бұл. Кешкі 
концертке қалсақ деп отыр-
мыз, – деді ол.

Сквер аумағы үш не-
гізгі аймаққа бөлініп жаб­
дықталған. Атап айтқанда: 
Балаларға арналған аймақ 
– ойын кешендерімен және 
қауіпсіздік талаптарына то­
лық жауап беретін арнайы 
жабындымен жабдықталған. 
Спорт кластерінде футбол 
алаңы, воркаут және түр­
лі сыртқы тренажерлар қа­
растырылған. Демалыс пен                                                                                 
серуен аймағы – жаяу жүр­
гіншілер жолдары, орын­

дықтар және заманауи 
жарықтандыру жүйесі орна­
тылып, кент тұрғындарының 
жайлылығы үшін барлық жағ­
дай жасалған.

Концерт көңілден 
шықты ма?

Сквердің ашылу рәсімінің 
белгісі ретінде Нұрымбет 
Сақтағанов, Серік Толықпаев 
және Ерлан Сайыр алғашқы 
ағаш көшеттерін отырғызды. 
Аумақты көгалдандырудың 
негізгі кезеңі қазан-қараша 
айларында жалғаспақ.

– Тұрғындар үй маңында 
отбасымен демалатын орын 
болса деп тіледі. Енді осыған 
дейін абаттандырылмай кел­
ген сайда балалар ойнап, 
жастар спортпен айналыса-
тын, үлкендер серуендеп, 
тынығатын заманауи сквер 
бой көтерді. Демалыс ор-
нында Ақбауыр петроглиф-
тері негізіндегі композиция­
лар арқылы туған өлкенің 
тарихи-мәдени мұрасымен 
танысуға мүмкіндік жасал­
ған. Облыс әкімдігі шы­
ғысқазақстандықтар сұ­
ранысына ие осындай 
қоғамдық, әлеуметтік жә-не 
мәдени нысандарды дамы­
туға әрқашан мүдделі. Аудан 
өміріне қосып келе жатқан 
үлесі үшін және тұрғындарға 
осындай сый жасап отырған 
Өскемен құс фабрикасына 
алғыс айтамын, – деді Нұ­
рымбет Сақтағанов.

Құрылтай депутаты Ерлан 
Сайырдың сөзінше, бүгінгі за-
манда бизнестің әлеуметтік 
жауапкершілік мәселесі 
өте өзекті. Елдің ұлттық 
буржуазия өкілдері бүгінде 

аймақтардағы өзекті әлеу­
меттік мәселелерді шешуге, 
қажетті инфрақұрылымды 
дамытуға және халықтың 
өмір сүру сапасын арттыруға 
өз қаражатын бағыттап ке-
леді.

– Осындай ұлттық буржуа­
зия өкілі, еліміздің  ірі ком­
панияларының бірі – Aitas 
холдингі. Компания еліміздің 
білім беру саласындағы 
күрделі мәселелерді шешуге 
елеулі үлес қосып, аудан-
дарды тұрақты дамытуға 
бағытталған бастамаларды 
қолдап келеді, – деді депутат.

Ресми бөлік аяқталған жұрт 
Қасым Қайсенов кентінің 
орталық алаңына қарай жол 
тартты. Футбол стадионы 
әралуан шараның торабына 
айналған екен. Көшпенділер 
өмірінің иісі аңқып, алып сах-
на маңында жұрт думанға 
басты. Қазақтың ұлттық та­
ғамдарының әзірленуі ай­
тылды, түрлі байқау ұйым­
дастырылды, ұлттық спорт 
таныстырылып, тарихшылар 
Алтын орданың өткеніне 
үңілді.

Ал кешкісін Yenlik, Алатау 
серілері секілді танымал ән­
шілер мен топтар сахнаға 
беттеп, меймандарға ерекше 
көңіл күйі сыйлады. Тәртіп 
сақшылары да барынша 
қырағы болуға тырысып, 
қоғам тыныштығын күзетіп 
бақты. Дегенмен қалың нөпір 
арасында бүлдіршіндер жо­
ғалып, полицейлер уақ-уақ 
дабыл қағуға мәжбүр болды. 
Әйтеуір түбі табылды бәрі. 
Ал жастар мен оқушылар өз­
дері сүйіп тыңдайтын өнер 
иелерімен естелік суретке 
түсті.

Әділхан ЕСІМХАНОВ

Үздіктер 
анықталады

Шығыс Қазақстанда үз
дік демалыс базасы мен 
үздік қонақ үйді анықтап 
жатыр.

Өңірде Дүниежүзілік тури­
зм күніне орай байқау өтіп жа­
тыр. Байқау өңірдегі туризмді 
дамытып, ілгерілетуге бел-
сенді үлес қосып жүрген 
туристік сала өкілдерін 
анықтап, ынталандыруға ба­
ғытталған.

ШҚО Туризм және инвес­
тициялар басқармасы мә­
ліметінше, байқау алты 
номинация бойынша ұйым­
дастырылады:
3"Үздік қонақ үй";
3"Үздік демалыс базасы";
3"Үздік сауықтыру ныса-

ны";
3"ШҚО-ның үздік туропе-

раторы";
3"Туризм саласындағы 

үздік блогер";
3"Туризмді дамыту мәсе­

лелерін белсенді жариялаға-
ны үшін".

Байқауға өтінімдер 21 қыр­
күйекке дейін қабылданады. 
Қатысуға ниеттілер тиісті но­
минациялар бойынша Goo­
gle Forms арқылы өтінім бере 
алады.

Жөні бөлек 
бастама

Облыста отбасылық 
құндылықтарды дамытуға 
бағытталған ауқымды жо
ба басталды.

"Қоғамның әлеуметтік және 
отбасылық ұстанымдарын 
нығайтуға және әйелдер 
көшбасшылығын дамытуға 
бағытталған кешенді ген-
дерлік саясатты іске асы-
ру" тақырыбындағы жоба 
қарашаның ортасына дейін 
жалғасады. Іс-шара облыс 
әкімі жанындағы Әйелдер 
істері және отбасылық-дем­
ографиялық саясат жөніндегі 
комиссияның қолдауымен 
және облыстық Ішкі саясат 
басқармасы ұйымдастыруы­
мен жүзеге асырылады.

– Жоба 11 қыркүйек пен 13 
қараша аралығында өтеді. 
Бағдарлама аясында тре-
нингтер мен семинарлар, 
мамандар консультацияла-
ры, табысты әйелдермен 
кездесулер, ашық диалог-
тар және қорытынды фо­
рум ұйымдастырылады деп 
күтуілде, – деді психология 
ғылымдарының докторы 
Құралай Жұмкенқызы.

Оның айтуынша, іс-
шараның негізгі мақсаты – 
отбасы институтын қолдау, 
отбасылық қарым-қатынасты 
нығайту, әйелдер қоғамдық-
саяси және экономикалық 
өмірдегі рөлін арттыру. 

